ԱՄՓՈՓԱԹԵՐԹ
«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»,
«ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԱՇՏՈՆԱՏԱՐ ԱՆՁԱՆՑ ԳՈՐԾՈՒՆԵՈՒԹՅԱՆ ԱՊԱՀՈՎՄԱՆ, ՍՊԱՍԱՐԿՄԱՆ ԵՎ ՍՈՑԻԱԼԱԿԱՆ ԵՐԱՇԽԻՔՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ԺԱՄԱՆԱԿ ԶԻՆԾԱՌԱՅՈՂՆԵՐԻ ԿՅԱՆՔԻՆ ԿԱՄ ԱՌՈՂՋՈՒԹՅԱՆԸ ՊԱՏՃԱՌՎԱԾ ՎՆԱՍՆԵՐԻ ՀԱՏՈՒՑՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ԶԻՆՎՈՐԱԿԱՆ ԾԱՌԱՅՈՒԹՅԱՆ ԵՎ ԶԻՆԾԱՌԱՅՈՂԻ ԿԱՐԳԱՎԻՃԱԿԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»,  «ԱՆՁԻ ՖՈՒՆԿՑԻՈՆԱԼՈՒԹՅԱՆ ԳՆԱՀԱՏՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 



	1.  Զինծառայողների ապահովագրության հիմնադրամ
	19.08.2022 թ.

	
	N Ե-ԶԱՀ-2022-102


	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին» օրենքի նախագծի՝
1․ 1-ին հոդվածի 4-րդ կետով նախատեսվող փոփոխությունից հանել «2023 թվականի փետրվարի 1-ից» բառերը։
Առաջարկությունը պայմանավորված է այն հանգամանքով, որ «Անձի ֆունկցիոնալության գնահատման մասին» օրենքի 13-րդ հոդվածի համաձայն՝ այդ օրենքի գործողությունը տարածվում է 2023 թվականի փետրվարի 1-ից ծագած հարաբերությունների վրա։ Ըստ այդմ, ֆունկցիոնալության գնահատման արդյունքներով անձը կարող է հաշմանդամություն ունեցող անձ ճանաչվել միայն 2023 թվականի փետրվարի 1-ից։ 
2․ 2-րդ հոդվածի 1-ին և 2-րդ մասերը շարադրել հետևյալ խմբագրությամբ․
« 1․1-ին մասի 2-րդ կետի «ա», «բ» և «գ» ենթակետերում               «հաշմանդամության» բառը փոխարինել «կամ խորը աստիճանի սահմանափակումով հաշմանդամության» բառերով․
2․1-ին մասի 2-րդ կետի «դ», «ե» և «զ» ենթակետերում               «հաշմանդամության» բառը փոխարինել «կամ ծանր աստիճանի սահմանափակումով հաշմանդամության» բառերով․»։
Առաջարկությունը պայմանավորված է «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների մասին» օրենքի 4-րդ հոդվածի 1-ին մասի 2-րդ կետի համապատասխան ենթակետերում արդեն իսկ առկա ձևակերպումներով։
3․ Փաթեթում ներառված մնացած նախագծերի վերաբերյալ առաջարկություններ չկա։ 

	



Ընդունվել է։








Ընդունվել է։














Ընդունվել է ի գիտություն։

	2. ՀՀ առողջապահության նախարարություն

	18.08.2022 թ.

	
	N ԱԱ/11/20044-2022


	 Դիտողություններ և առաջարկություններ չկան:
	Ընդունվել է ի գիտություն։



	3. ՀՀ բարձր տեխնոլոգիական արդյունաբերության նախարարություն
	26.08.2022թ․

	
	N 01/17․2/6947-2022

	«Տեղական ինքնակառավարման մասին» օրենքում փոփոխություններ կատարելու մասին», «Պետական կենսաթոշակների մասին» օրենքում փոփոխություններ և լրացումներ կատարելու մասին», «Կուտակային կենսաթոշակների մասին» օրենքում փոփոխություններ կատարելու մասին», «Պետական նպաստների մասին» օրենքում փոփոխություններ և լրացումներ կատարելու մասին», «Պետական պաշտոններ զբաղեցրած անձանց սոցիալական երաշխիքների մասին» օրենքում փոփոխություններ և լրացում կատարելու մասին», «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին», «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» և «Անձի ֆունկցիոնալության գնահատման մասին» օրենքում փոփոխություն և լրացում կատարելու մասին օրենքների նախագծերի վերաբերյալ ՀՀ բարձր տեխնոլոգիական արդյունաբերության նախարարությունը դիտողություններ և առաջարկություններ չունի։
	Ընդունվել է ի գիտություն։

	4․ ՀՀ պաշտպանության նախարարություն

	25.08.2022թ․

	
	N ՊՆ/01/4076-2022


	1. «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին»  ՀՀ օրենքի նախագիծ.
1) առաջարկում ենք նախագծի 4-րդ հոդվածի 1-ին և 2-րդ կետերում նշել օրենքի 64-րդ հոդվածի 3-րդ մասի այն նախադասությունները, որոնցում կատարվում են փոփոխություններ:



2. «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին» ՀՀ օրենքի նախագիծ.
1) առաջարկում ենք օրենքի նախագծում ներառել նաև օրենքում հետևյալ փոփոխությունների կատարումը`

ա. 2-րդ հոդվածի 5-րդ մասի 1-ին կետից հանել  «հինգ տարվա ընթացքում,» բառերը,
բ. 4-րդ հոդվածի 3-րդ մասում «23» թիվը փոխարինել «26» թվով,	
գ. 4-րդ հոդվածի 7-րդ մասի 1-ին կետից հանել «ժամկետում և» բառերը:
3. «Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՀ օրենքի նախագիծ.
1) առաջարկում ենք օրենքի նախագծում ներառել նաև օրենքում հետևյալ փոփոխության և լրացման կատարումը`
ա. 22-րդ հոդվածի 2-րդ մասի 2-րդ կետում «անհայտ կորած, ինչպես նաև» բառերը փոխարինել «անհայտ կորելու հետևանքով դատական կարգով անհայտ բացակայող կամ» բառերով,
բ. 23-րդ հոդվածի 1-ին մասը լրացնել նոր 2.1-ին կետով` հետևյալ բովանդակությամբ.
«2.1) երկու զավակին կամ ամուսնուն և զավակին կամ ծնողին և զավակին կամ ծնողին և ամուսնուն կորցրած` կերակրողին կորցնելու դեպքում զինվորական կենսաթոշակ ստանալու իրավունք ունեցող ընտանիքի անդամի համար`
ա. 20 և ավելի տարվա զինվորական ծառայության ստաժի առկայության դեպքում` մահացած կերակրողներից մեկի առկա ստաժով հաշվարկվող երկարամյա ծառայության զինվորական կենսաթոշակի 80 տոկոսի չափով.
բ. 20 տարուց պակաս զինվորական ծառայության ստաժի առկայության դեպքում` մահացած կերակրողներից մեկի` վերջին զինծառայության պաշտոնը զբաղեցրած, նույն զինվորական կոչումն ունեցող և 20 տարվա զինվորական ծառայության ստաժ ունեցող զինծառայողի համար հաշվարկվող երկարամյա ծառայության զինվորական կենսաթոշակի 80 տոկոսի չափով.»:

Ներկայացված մյուս օրենքների նախագծերի վերաբերյալ դիտողություններ և առաջարկություններ չունենք:
	Չի ընդունվել։
Փոփոխություն կատարելու անհրաժեշտությունը բացակայում է։ Նախագծի 4-րդ հոդվածի 1-ին և 2-րդ կետերում հստակ սահմանված է օրենքի 64-րդ հոդվածի 3-րդ մասում կատարվող փոփոխությունները։


Չի ընդունվել։
ՀՀ պաշտպանության նախարարություն կողմից գրության 2-րդ և 3-րդ կետով ներկայացված առաջարկությունները դուրս են  նախագծերով առաջարկվող իրավակարգավորումներից։ 
Նախագծերի մշակման համար հիմք է հանդիսացել «Անձի ֆունկցիոնալության գնահատման մասին», «Հաշմանդամություն ունեցող անձանց իրավունքների մասին» օրենքների ընդունումը և Վարչապետի աշխատակազմի ղեկավարի մոտ 2022 թվականի հունիսի 3-ին կայացած խորհրդակցության արդյունքները 
(N ՂԱ/38-2022 արձանագրության 
1-ին կետի 5-րդ ենթակետ): 
Բացի այդ, բացակայում է հստակ առաջարկությունները նախագծերի հիմնավորման մեջ համապատասխան լրացումներ և փոփոխություններ կատարելու վերաբերյալ՝ ներկայացված առաջարկություններին համապատասխան։
Ներկայացված առաջարկություններին հնարավոր է անդրադառնալ հետագայում՝ բովանդակային փոփոխություններ նախաձեռնելու դեպքում։ 


  




Ընդունվել է ի գիտություն։


	5․ ՀՀ ֆինանսների նախարարություն

	26․08․2022թ․

	
	N 01/11-4/15113-2022


	ՀՀ ֆինանսների նախարարությունն  ուսումնասիրել է «Տեղական ինքնակառավարման մասին» օրենքում փոփոխություններ կատարելու մասին», «Պետական կենսաթոշակների մասին» օրենքում փոփոխություններ և լրացումներ կատարելու մասին», «Կուտակային կենսաթոշակների մասին» օրենքում փոփոխություններ կատարելու մասին», «Պետական նպաստների մասին» օրենքում փոփոխություններ և լրացումներ կատարելու մասին», «Պետական պաշտոններ զբաղեցրած անձանց սոցիալական երաշխիքների մասին» օրենքում փոփոխություններ և լրացում կատարելու մասին», «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին», «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» և  «Անձի ֆունկցիոնալության գնահատման մասին» օրենքում փոփոխություն և լրացում կատարելու մասին» օրենքների նախագծերը և հայտնում է, որ առաջարկություններ և դիտողություններ չունի։
	Ընդունվել է ի գիտություն։


	6․ ՀՀ տարածքային կառավարման և ենթակառուցվածքների նախարարություն


	31․08․2022թ․

	
	N ԳՍ/21.1/23083-2022



	Փաթեթին կից ներկայացված հիմնավորման մեջ նշվում է, որ Նախագծերը փոխկապակցված են Հայաստանի Հանրապետության կառավարության 2021-2026 թվականների ծրագրի հետ և բխում են 4.6 կետի 24-րդ պարբերության դրույթներից, համաձայն որի՝ ներդրվելու է հաշմանդամության գնահատման նոր մոդել՝ հիմնված անձի կարիքների բազմակողմանի գնահատման վրա։
Սակայն պետք է նշել, որ փաթեթը չի ներառում հաշմանդամության գնահատման նոր մոդելի վերաբերյալ դրույթներ։ Առաջարկում ենք համապատասխան դրույթները ներառել «Անձի ֆունկցիոնալության գնահատման մասին» և «Հաշմանդամություն ունեցող անձանց իրավունքների մասին»  օրենքների նախագծերի փաթեթում։

































Միաժամանակ հայտնում ենք, որ Նախագծերը ուղարկվել են ՀՀ մարզպետարանների և Երևանի քաղաքապետարանի քննարկմանը։ Առաջարկություններ ներկայացվել են միայն Երևանի քաղաքապետարանի կողմից (կցվում է)։
	Չի ընդունվել։
«Անձի ֆունկցիոնալության գնահատման մասին» և «Հաշմանդամություն ունեցող անձանց իրավունքների մասին»  օրենքներում սահմանված են հաշմանդամության գնահատման նոր մոդելի վերաբերյալ դրույթներ, հետևաբար՝ Ձեր կողմից ներկայացված դիրքորոշումը նպատակահարմար չի։ 
Հայաստանի Հանրապետության կառավարության 2021-2026 թվականների ծրագրի 4.6 կետի 24-րդ պարբերության և «Անձի ֆունկցիոնալության գնահատման մասին», «Հաշմանդամություն ունեցող անձանց իրավունքների մասին»  օրենքների շրջանակում ընդունվել են մի շարք իրավական ակտեր, մշակման փուլում են գտնվում նաև այլ  իրավական ակտեր։ Հաշմանդամության գնահատման նոր մոդելի ամբողջական ներդրման աշխատանքները կրում են շարունական բնույթ։ 
Սույն նախագծերը փոխկապակցված են այդ գործընթացին։ Դրանց  նպատակն է այլ օրենքների և «Անձի ֆունկցիոնալության գնահատման մասին», «Հաշմանդամություն ունեցող անձանց իրավունքների մասին»  օրենքների հասկացությունների համապատասխանեցումը,   ինչպես նաև 
իրավակիրառական պրակտիկայում ի հայտ եկած խնդիրների կարգավորումը։


 Ընդունվել է ի գիտություն։


	7․ Երևանի քաղաքապետարան 

	31․08․2022թ․

	
	N  ԳՍ/21.1/23083-2022


	    Ի պատասխան Ձեր՝ 2022թ. օգոստոսի 17-ի թիվ ԳՍ/21.1/21928-2022 գրության՝ հայտնում ենք, որ «Տեղական ինքնակառավարման մասին» օրենքում փոփոխություններ կատարելու մասին», «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Կուտակային կենսաթոշակների մասին» օրենքում փոփոխություններ կատարելու մասին», «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական պաշտոններ զբաղեցրած անձանց սոցիալական երաշխիքների մասին» օրենքում փոփոխություններ և լրացում կատարելու մասին», «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին», «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» և «Անձի ֆունկցիոնալության գնահատման մասին» օրենքում փոփոխություն և լրացում կատարելու մասին» օրենքների նախագծերի վերաբերյալ առարկություններ չունենք:
  Միևնույն ժամանակ, նկատի ունենալով «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի վերնագիրը՝ հարկ ենք համարում նշել, որ «Պետական պաշտոններ զբաղեցրած անձանց սոցիալական երաշխիքների մասին» օրենքում փոփոխություններ և լրացում կատարելու մասին» օրենքի նախագծի վերնագիրն անհրաժեշտ է վերանայել և համապատասխանեցնել հիշյալ օրենքի վերնագրին:
 Բացի այդ, նկատի ունենալով ներկայացված Նախագծերի նպատակը, այն է՝ հարակից օրենքները համապատասխանեցնել «Անձի ֆունկցիոնալության գնահատման մասին» և «Հաշմանդամություն ունեցող անձանց իրավունքների մասին» օրենքների դրույթներին և կիրառվող հասկացություններին՝ առաջարկում ենք համապատասխան փոփոխություններ կատարել նաև «Երևան քաղաքում տեղական ինքնակառավարման մասին» օրենքում:
	Ընդունվել է ի գիտություն։


















Ընդունվել է։






Ընդունվել է։



	8․ ՀՀ արդարադատության նախարարություն

	27․09․2022թ․

	
	N  /27.2/42691-2022

	«Հաշմանդամություն  ունեցող  անձանց  իրավունքների  մասին օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է, որ լիազոր մարմինը հաստատում է հաշմանդամություն ունեցող անձանց հետ աշխատող համապատասխան մասնագետների ուսուցման, վերապատրաստման և վերաորակավորման կարգն ու պայմանները:
Նկատի ունենալով վերը նշված կարգավորումը՝ անհրաժեշտ է Նախագծով նախատեսել համապատասխան ենթաօրենսդրական ակտերի ընդունման ժամկետներ:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջից, որի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը:
Սույն դիտողությունը վերաբերում է նաև «Անձի ֆունկցիոնալության գնահատման մասին օրենքում փոփոխություն և լրացում կատարելու մասին» օրենքի նախագծին:
	Ընդունվել է
Նախագծում  կատարվել է համապատասխան փոփոխություն

	2.Նախագծի 2-րդ հոդվածով նախատեսվում է «Հաշմանդամություն  ունեցող  անձանց  իրավունքների  մասին» օրենքի 16-րդ հոդվածի 4-րդ մասը շարադրել նոր խմբագրությամբ, որի համաձայն՝ հաշմանդամություն ունեցող անձանց սոցիալական ներառմանը նպաստող տեղեկատվության և հաղորդակցության, այդ թվում՝ վեբ բովանդակության մատչելիության խթանման և իրազեկվածության բարձրացման նպատակով էլեկտրոնային հաղորդակցության և տեղեկատվական տեխնոլոգիաների ոլորտում Կառավարության լիազորած պետական կառավարման մարմինը մշակում և հաստատում է ուղեցույց:
Գործող կարգավորման համաձայն՝ կառավարության լիազորած պետական կառավարման մարմինը մշակում և հաստատում է հաշմանդամություն ունեցող անձանց սոցիալական ներառմանը նպաստող տեղեկատվության և հաղորդակցության, այդ թվում՝ վեբ բովանդակության մատչելիությունն ապահովող ընդհանուր պահանջները, ստանդարտները, նորմերը և կանոնները:
Այս առումով հայտնում ենք հետևյալը. 
«Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: 
Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Վերոնշյալ իրավական նորմերի համակարգային վերլուծությունից պարզ է դառնում, որ նորմատիվ իրավական ակտի ընդունման հիմնավորումն ունի էական և առանցքային նշանակություն, որում անհրաժեշտ է ներկայացնել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: 
Մինչդեռ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել  ներկայացված  կարգավորման արդյունավետությունը, քանի որ բացակայում են համապատասխան կարգավորումների ընդունման նպատակահարմարության, վերջիններիս ընդունման արդյունքում հետապնդվող նպատակների, ինչպես նաև ոլորտում առկա խնդիրների, տվյալ բնագավառում իրականացվող քաղաքականության վերաբերյալ վերլուծությունները, որոնք, սակայն, էական նշանակություն ունեն ներկայացված առաջարկությունների հիմնավորվածությունը գնահատելու համար:
Հաշվի առնելով վերոգրյալը՝ հայտնում ենք, որ Նախագծի 2-րդ հոդվածն ունի հիմնավորման կարիք:
	Ընդունվել է

Նախագծի հիմնավորման մեջ   կատարվել է համապատասխան լրացում

	«Զինվորական ծառայության և զինծառայողի կարգավիճակի մասին օրենքում փոփոխություններ և լրացումներ կատարելու մասին» օրենքի նախագծի 10-րդ հոդվածով նախատեսվում է «Զինվորական ծառայության և զինծառայողի կարգավիճակի մասին» օրենքի 73-րդ հոդվածը, որը վերաբերում է «Անցումային դրույթներին», լրացնել նոր 11-րդ և 12-րդ  մասերով:
Լրացվող 11-րդ մասով սահմանվում է, որ սույն օրենքի՝ վնասվածք ստացած զինծառայողների և նրանց ընտանիքների անդամներին վերաբերող դրույթների գործողությունները տարածվում են նաև մինչև 2023 թվականի փետրվարի 1-ը  խեղում ստացած զինծառայողների և նրանց ընտանիքների անդամների վրա:
Այս առումով հայտնում ենք, որ անհրաժեշտ է լրացվող կարգավորումը նախատեսել ոչ թե օրենքի, այլ սույն Նախագծի անցումային դրույթներում:
Բացի այդ, նկատի ունենալով լրացվող կարգավորումների բովանդակությունը՝ անհրաժեշտ է վերանայել Նախագծի՝ ուժի մեջ մտնելու ժամկետը՝ նախատեսելով և ներառելով վերոնշյալ կարգավորումների ժակետային առանձնահատկությունները ևս:
Միաժամանակ, հայտնում ենք, որ անհրաժեշտ է լրացվող 12-րդ մասը դիտարկել վերոնշյալ դիտողության համատեքստում:
Սույն դիտողությունը վերաբերում է նաև «Պաշտոնատար անձանց գործունեության ապահովման, սպասարկման և սոցիալական երաշխիքների մասին օրենքում փոփոխություններ և լրացում կատարելու մասին», «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին օրենքում փոփոխություններ և լրացումներ կատարելու մասին», «Պետական նպաստների մասին օրենքում փոփոխություններ և լրացումներ կատարելու մասին», «Պետական կենսաթոշակների մասին օրենքում փոփոխություններ և լրացումներ կատարելու մասին», ինչպես նաև «Պետական կենսաթոշակների մասին օրենքում փոփոխություններ և լրացումներ կատարելու մասին» օրենքների նախագծերի համանման կարգավորումներին:
	Չի ընդունվել:
Իրավակիրառական պրակտիկայից ելնելով՝ անցումային դրույթները նպատակահարմար է սահմանել մայր օրենքում։ Նույն դիտարկումը վերաբերվում է նաև այլ օրենքներին։ 

	«Պետական նպաստների մասին օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Նախագծի վերնագրից, Նախագծի 1-ին կետից անհրաժեշտ է հանել «Հայաստանի Հանրապետության» բառերը:
	Ընդունվել է:
Նախագծում  կատարվել է համապատասխան փոփոխություն

	2.Նախագծի 3-րդ հոդվածում անհրաժեշտ է հստակեցնել թե կոնկրետ որ «Առաջին խմբի հաշմանդամի» բառերն են փոխարինվում «Ֆունկցիոնալության խորը աստիճանի սահմանափակումով հաշմանդամություն ունեցող անձի» բառերով:
Սույն դիտողությունը վերաբերում է նաև Նախագծի 5-րդ հոդվածի 1-ին մասի 2-րդ կետին:

	Ընդունվել է ի գիտություն:
Հստակեցնելու անհրաժեշտությունը բացակայում է, քանի որ նախագծով առաջարկվող փոփոխությունը վերաբերվում է օրենքի 32-րդ հոդվածի 8.2-րդ մասում սահմանված բոլոր «առաջին խմբի հաշմանդամի» բառերին։ Հիմնավորումը վերաբերվում է նաև Օրենքի  Օրենքի 33-րդ հոդվածի 4-րդ մասի 3․1 կետում նախագծով առաջարկվող փոփոխությանը։ 

	3.Նախագծի 6-րդ հոդվածում «հոդվածի» բառից հետո անհրաժեշտ է լրացնել «բութ» կետադրական նշանը:

	Ընդունվել է:
Նախագծում  կատարվել է համապատասխան փոփոխություն

	4.Նախագծի 8-րդ հոդվածով լրացվող 14-րդ մասից առաջ անհրաժեշտ է լրացնել չակերտներ:

	Ընդունվել է:
Նախագծում  կատարվել է համապատասխան փոփոխություն

	«Պաշտոնատար անձանց գործունեության ապահովման, սպասարկման և սոցիալական երաշխիքների մասին օրենքում փոփոխություններ և լրացում կատարելու մասին» օրենքի նախագծի 1-ին հոդվածում «կետում» բառն առաջարկում ենք փոխարինել «կետից» բառով: Միաժամանակ, նախագծի 5-րդ հոդվածով լրացվող կարգավորման «2-րդ հոդվածի» բառերից հետո անհրաժեշտ է լրացնել «1-ին մասի բառերը»:
	Ընդունվել է:
Նախագծում  կատարվել է համապատասխան փոփոխություն

	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի  7-րդ մասի պահանջներին, որոնց համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է:
Նախագծում  կատարվել է համապատասխան փոփոխություն

	«Տեղական ինքնակառավարման մասին օրենքում փոփոխություններ կատարելու մասին», «Երևան քաղաքում տեղական ինքնակառավարման մասին օրենքում փոփոխություններ կատարելու մասին», «Կուտակային կենսաթոշակների մասին օրենքում փոփոխություններ կատարելու մասին» օրենքների նախագծերի վերաբերյալ դիտողություններ և առարկություններ չունենք:
	Ընդունվել է ի գիտություն

	8․  ՀՀ վարչապետի աշխատակազմի սոցիալական հարցերի վարչություն
	24․10․2022թ․

	
	N  02/11.4/34628-2022

	      Նախագծերի փաթեթի վերաբերյալ առկա են ընդհանուր տիպի հետևյալ դիտարկումները.
1. Նախագծով օրենքների ուժի մեջ մտնելու ժամկետ սահմանված է 2023 թվականի փետրվարի 1-ը: Մինչդեռ, օրենք 1-ի 23-րդ հոդվածի 1-ին մասի համաձայն՝ օրենքն ուժի մեջ է մտել պաշտոնական հրապարակման օրվան հաջորդող տասներորդ օրվանից (04.06.2021թ.): Այսինքն՝ այդ ժամանակահատվածից սկսած գործում է ոչ թե «հաշմանդամ», այլ «հաշմանդամություն ունեցող անձ» հասկացությունը և այլ: Ուստի անհրաժեշտ է վերանայել նախագծով օրենքների ուժի մեջ մտնելու ժամկետները՝ հակասություններից խուսափելու համար:
	

Ընդունվել է ի գիտություն։
Նախագծերում առաջարկվող  ժամկետի որոշման համար հիմք է հանդիսացել  «Անձի ֆունկցիոնալության գնահատման մասին» և «Հաշմանդամություն ունեցող  անձանց  իրավունքների  մասին» օրենքներում ամրագրված դրույթները։

	1. Բոլոր օրենքներում հաշմանդամության պատճառական կապերի ձևակերպումներն անհրաժեշտ է համապատասխանեցնել օրենք 2-ի  9-րդ հոդվածի 2-րդ մասով սահմանված դեպքերին:

	Ընդունվել է ի գիտություն։
Բոլոր օրենքները կրկին ուսումնասիրվել են և անհապատասխանություններ չեն հայտնաբերվել։ 

	       3․ Շատ են դեպքերը, երբ փոփոխության արդյունքում ստացվում է «անձը հաշմանդամություն ունեցող անձ է ճանաչվել»: Անհրաժեշտ է վերանայել փաթեթը և ձևակերպումը տալ հետևյալ կերպ. «անձը հաշմանդամություն ունեցող է ճանաչվել» կամ «հաշմանդամություն ունեցող անձ է ճանաչվել»:

	Ընդունվել է։ 
«Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում փոփոխություններ և լրացում կատարելու մասին», «Պետական նպաստների մասին» օրենքում փոփոխություններ և լրացումներ կատարելու մասին» և «Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին»  օրենքների նախագծերում կատարվել են փոփոխություն։ 

	      4․ Բոլոր օրենքների համար անհրաժեշտ է նախատեսել անցումային դրույթ՝ նախատեսելով օրենքի ընդունմամբ պայմանավորված՝ համապատասխան ենթաօրենսդրական իրավական ակտերն ընդունելու ժամկետներ, քանի որ բոլոր օրենքների արդյունքում կան բազում ենթաօրենսդրական ակտեր, որոնք պետք է վերանայվեն և համապատասխանեցվեն փոփոխություններին:
	Ընդունվել է։ 
Նախագծերում կատարվել է համապատասխան լրացումներ։

	      5․ Եթե օրենքի հոդվածի տվյալ մասում առկա են մի քանի պարբերություններ, ապա հստակ նշել, թե որ պարբերությունում է նախատեսվում փոփոխությունը:

	Ընդունվել է։
«Պետական կենսաթոշակների մասին» օրենքում փոփոխություններ և լրացումներ կատարելու մասին» օրենքի նախագծում կատարվել է համապատսխան հստակեցումներ։ 

	      6․ Որոշ դեպքերում կիրառվում է «անձն ունի հաշմանդամություն», իսկ որոշ դեպքերում՝ «անձն ունի ֆունկցիոնալության սահմանափակում» ձևակերպումը: Անհրաժեշտ է հիմնավորել դրանց տարբերակման դեպքերը կամ կիրառել միասնական մոտեցում բոլոր օրենքներում:

	Ընդունվել է ի գիտություն։
Տարբերակված մոտեցում կիրառելու անհրաժեշտությունը պայմանավորված է շահառուներին հասանելիք իրավունքերի տարանջատմամբ։
Այն դեպքերում, երբ իրավունքը  բխում է հաշմանդամություն ունենալու հանգամանքից (այսինքն՝ անձը ունի միջին կամ ծանր կամ խորը ֆունկցիոնալության սահմանափակում), նշվում է  հաշմանդամություն ունեցող անձ, իսկ երբ իրավունքը բխում է համապատասխան ֆունկցիոնալության սահմանափակման աստիճան ունենալու հանգամանքից, նշվում է սահմանափակման աստիճանը։


	      7․ Օրենսդրական տեխնիկայի կանոններն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված պահանջներին:

	Ընդունվել է ի գիտություն։
Նախագծերի դրույթները ևս մեկ անգամ դիտարկվել են  «Նորմատիվ իրավական ակտերի մասին» օրենքով սահմանված պահանջներին համապատասխանության տեսանկյունից։ 

	«Պետական կենսաթոշակների մասին» օրենքում փոփոխություններ և լրացումներ կատարելու մասին

1․ Քննարկել գործող օրենքի 21-րդ հոդվածի 2-րդ մասում «ըստ հաշմանդամության խմբերի», իսկ 41-րդ հոդվածի 3.1-ին մասում «հաշմանդամության նոր խմբի» ձևակերպումները թողնելու նպատակահարմարությունը:

	Ընդունվել է։
Նախագծում կատարվել է համապատասխան փոփոխություն։ 

	2․ Անհրաժեշտ է համապատասխան փոփոխություն նախատեսել գործող օրենքի 30-րդ հոդվածի 8-րդ մասում:

	Չի ընդունվել։
Դրույթը համապատասխանեցվում է <<Բռնադատվածների մասին>> օրենքի 1-ին հոդվածին և կիրառելի է արդեն իսկ 1-ին կամ 2-րդ խմբի հաշմանդամ ճանաչված անձանց համար։


	3․ Նախագծի 13-րդ հոդվածում փոխարինվող «անձի հաշմանդամությունը գնահատող հանձնաժողովին» բառերն անհրաժեշտ է փոխարինել «անձի ֆունկցիոնալությունը գնահատող հանձնաժողովին» բառերով:
	Ընդունվել է։
Նախագծում կատարվել են համապատասխան փոփոխություններ։

	4․ Քննարկել գործող օրենքի 41-րդ հոդվածի 4-րդ մասի 2-րդ կետում «բժշկասոցիալական փորձաքննություն իրականացնող իրավասու պետական մարմնից անձի հաշմանդամությունը հաստատող տեղեկանք» բառերը «անձի ֆունկցիոնալությունը գնահատող հանձնաժողովի կողմից անձի ֆունկցիոնալության գնահատման որոշման քաղվածք» բառերով փոխարինելու նպատակահարմարությունը:
	Ընդունվել է։
Նախագծում կատարվել է համապատասխան փոփոխություն։  

	5․ Համաձայն Կառավարության 28.07.2022թ. N 1180-Ն որոշմամբ հաստատված հավելվածի 12-րդ կետի՝ որպես անձի ֆունկցիոնալության գնահատման տեսակ առանձնացնում ենք նաև վերագնահատումը: Առաջարկում ենք քննարկել նախագծի 15-րդ հոդվածում վերագնահատման դեպքը ներառելու նպատակահարմարությունը:
	Ընդունվել է։
 Նախագծում կատարվել է համապատասխան փոփոխություններ։

	6․ Առաջարկում ենք նախագծի 15-րդ հոդվածի 2-րդ մասով առաջարկվող փոփոխության փոխարեն համապատասխան մասը շարադրել նոր խմբագրությամբ:
	Ընդունվել է։
Նախագծում կատարվել է համապատասխան փոփոխություններ։ 

	«Պետական նպաստների մասին» օրենքում փոփոխություններ և լրացումներ կատարելու մասին
1. Գործող օրենքի 32-րդ հոդվածի 8.2-րդ և 8.3-րդ մասերում անհրաժեշտ է փոխարինել նաև «առաջին խմբի հաշմանդամի» և «հաշմանդամ» ձևակերպումները:
	Ընդունվել է ի գիտություն։
Նախագծի 32-րդ հոդվածում նախատեսված է համապատասխան փոփոխություն 

	1. Անհրաժեշտ է միավորել նախագծի 5-րդ և 6-րդ հոդվածները:

	Ընդունվել է։
Նախագծի 5-րդ և 6-րդ հոդվածները միավորվել են։

	1. Համաձայն Կառավարության 28.07.2022թ. N 1180-Ն որոշմամբ հաստատված հավելվածի 12-րդ կետի՝ որպես անձի ֆունկցիոնալության գնահատման տեսակ առանձնացնում ենք նաև վերագնահատումը: Առաջարկում ենք քննարկել նախագծի 7-րդ հոդվածում վերագնահատման դեպքը ներառելու նպատակահարմարությունը:
	Ընդունվել է։
Նախագծում կատարվել է համապատասխան փոփոխություններ։

	«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին

1. 1-ին հոդվածի «1-րդ» բառը փոխարինել «1-ին» բառով:

	


Ընդունվել է։
Նախագծում կատարվել է համապատասխան փոփոխություն

	1. 2-րդ հոդվածում փոխարինման ենթակա բառերում ավելացնել «ունեցող» բառը:

	Ընդունվել է։
Նախագծում կատարվել է համապատասխան փոփոխություն

	1. 4-րդ հոդվածի 2-րդ մասը կրկնում է 1-ին մասը:

	Չի ընդունվել։
4-րդ հոդվածի 2-րդ մասով առաջարկվում է հանել «կամ խեղումը» բառերը, իսկ 1-ին մասով առաջարկվում է հանել «կամ խեղում» բառերը։

	1. 5-րդ հոդվածի վերջին մասում փոխարինման ենթակա բառերում ավելացնել «աստիճանի» բառը:

	Ընդունվել է ի գիտություն։
Նախագծի 5-րդ հոդվածի 1-ին մասում կատարվել է համապատասխան փոփոխություն։ 

	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ  և լրացումներ կատարելու մասին

1. Քննարկել ամբողջ օրենքում հաշմանդամության խմբերին վերաբերող դրույթները թողնելու նպատակահարմարությունը և ըստ այդմ քննարկել նաև նախագծի 2-րդ հոդվածի 4-րդ մասը և 3-րդ հոդվածը:

	Չի ընդունվել։
Հաշվի առնելով այն հանգամանքը, որ օրենքով նախատեսված չէ հիմնադրամի շահառուների հատուցման գումար ստանալու իրավունքը դադարեցնելու և վերականգելու կամ վճարումը դադարեցնելու և վերսկսելու դրույթներ, ինչը նշանակում է մինչև 01.02.2023 թվականը հաշմանդամության հիմքով իրավունք ձեռք բերած շահառուներն իրենց իրավունքը պահպանում են առնվազն 20 տարի,  հաշմանդամության խմբերին վերաբերող դրույթները նպատակահարմար է թողնել։

	        2․ Անհասկանալի է 4-րդ հոդվածով անցումային դրույթ նախատեսելու նպատակահարմարությունը:
	Ընդունվել է ի գիտություն։
Անցումային դրույթները նախատեսվել են՝ հաշվի առնելով, որ նախագծից հանվում են «կամ խեղման» բառերը։

	«Հաշմանդամություն ունեցող անձանց իրավունքների մասին» օրենքում փոփոխություններ կատարելու մասին և «Անձի ֆունկցիոնալության գնահատման մասին» օրենքում փոփոխություն և լրացում կատարելու մասին

1. Նախագծերի անցումային դրույթներով սահմանվում է, որ օրենքից բխող ենթաօրենսդրական իրավական ակտերն ընդունվում են օրենքն ուժի մեջ մտնելուց հետո վեցամսյա ժամկետում: Որպես օրենքների ուժի մեջ մտնելու ժամկետ նախատեսվում է 01.02.2023թ.-ը, հետևաբար ենթաօրենսդրական ակտերը նախատեսվում է ընդունել մինչև 01.07.2023թ.: Այս հանգամանքը լրացուցիչ մտավախության տեղիք է տալիս, քանի որ, օրինակ անձի ֆունկցիոնալությունը գնահատող մասնագետները նույնիսկ վերապատրաստման կարիք են ունենալու մինչև 01.02.2023թ.-ը՝ հաշվի առնելով, որ գործարկվող համակարգը նոր է և մասնագետները պետք է տիրապետեն դրա ամբողջ գործընթացին:
	




Ընդունվել է ի գիտություն։
[bookmark: _GoBack]Նախագծի 6-րդ և 7-րդ հոդվածները խմբագրվել են:  

	1. Միաժամանակ անցումային դրույթներից անհրաժեշտ է հանել «նորմատիվ» բառը, քանի որ դրանք կարող են կրել անհատական բնույթ:

	Ընդունվել է։
Նախագծում կատարվել է համապատասխան փոփոխություն։ 

	8․ ՀՀ արդարադատության նախարարություն

	07․11․2022թ․

	
	N  /27.2/49168-2022

	«Երևան քաղաքում տեղական ինքնակառավարման մասին օրենքում փոփոխություններ կատարելու մասին» օրենքի նախագծի 3-րդ հոդվածն անհրաժեշտ է հանել՝ նկատի ունենալով, որ սույն օրենսդրական ակտով չի նախատեսվում ենթաօրենսդրական նորմատիվ իրավական ակտի ընդունում:
Այս համատեքստում հայտնում ենք, որ անհրաժեշտ է ներկայացված մյուս նախագծերում համապատասխան կարգավորումը նախատեսել ըստ անհրաժեշտության:
	Ընդունվել է:
Նախագծում  կատարվել է համապատասխան փոփոխություններ։

	«Հաշմանդամություն  ունեցող  անձանց  իրավունքների  մասին օրենքում փոփոխություններ կատարելու մասին» օրենքի նախագծի 7-րդ հոդվածում նշված «երեքամսյա» բառն անհրաժեշտ է փոխարինել «եռամսյա» բառով: 
Սույն դիտողությունը վերաբերում է նաև ներկայացված մյուս փաթեթների համանման կարգավորումներին:
	Ընդունվել է
Նախագծերում  կատարվել են համապատասխան փոփոխություններ։

	«Պետական նպաստների մասին օրենքում փոփոխություններ և լրացումներ կատարելու մասին» օրենքի նախագծի համարակալման հաջորդականությունն անհրաժեշտ է վերանայել: 
	Ընդունվել է:
Նախագծում  կատարվել է համապատասխան փոփոխություն։

	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի  7-րդ մասի պահանջներին, որոնց համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է:
Նախագծում  կատարվել է համապատասխան փոփոխություն

	«Անձի ֆունկցիոնալության գնահատման մասին օրենքում փոփոխություն և լրացում կատարելու մասին» օրենքի նախագծի 7-րդ հոդվածով լրացվող կարգավորման համաձայն՝ 2023 թվականի փետրվարի 1-ից սույն օրենքի դրույթները տարածվում են առաջին անգամ հաշմանդամության գնահատման նկատմամբ ծագած հարաբերությունների վրա, իսկ մինչև 2023 թվականի դեկտեմբերի 1-ը կամ հնարավորության դեպքում մինչև այդ ժամկետը՝ նաև բժշկասոցիալական  վերափորձաքննության իրականացման նկատմամբ ծագած հարաբերությունների վրա։
Այս առումով հայտնում ենք, որ «կամ հնարավորության դեպքում մինչև այդ ժամկետը» ձևակերպումն ունի վերանայման և հստակեցման կարիք:

	Ընդունվել է:
Նախագծում  կատարվել է համապատասխան փոփոխություն   




